
ཆེད་བརྗོད།ཆེད་བརྗོད།
ང་བཅས་རའི་ ཟ་འཐུང་ལམ་ལུགས་ནང་ བྱ་སྟབས་མ་བདེཝ་ཡོད་མི་ཚུ་ག་ར་ ད་ལྟོ་གི་ ཀོ་བིཌ་-༡༩ འི་ ནད་ཡམས་ཀྱི་སྐབས་ལུ་ མཐོང་གསལ་བྱུང་
ཡོདཔ་ཨིན། དེ་དང་འཁྲིལ་ ད་རེས་ཀྱི་དུས་ཚོད་དེ་ ང་བཅས་ཀྱིས་ བཟའ་འཐུང་ཐོན་བསྐྱེད་དང་ བཟོ་བཅོས་ སྐྱེལ་ལེན་ དེ་ལས་ ཚོང་འབྲེལ་དང་ ཟ་
སྤྱོད་འབད་བའི་ ལམ་ལུགས་ཚུ་ལུ་ ལོག་བལྟ་ནི་དང་ མནོ་དཔྱད་འབད་ནིའི་ དུས་ཚོད་ཅིག་ཨིན། ང་བཅས་ལུ་ མི་དག་པ་ཅིག་གི་དོན་ལུ་མེན་པར་ མི་
ག་ར་གི་དོན་ལུ་ ལག་ལེན་འཐབ་བཏུབ་པའི་ ཟ་འཐུང་གི་ ལམ་ལུགས་ཅིག་དགོ། དེ་མ་ཚད་ ལམ་ལུགས་དེ་ རང་བཞིན་གནས་སྟངས་དང་ཡང་ 
མཐུན་ཏོག་ཏོ་སྦེ་དགོ། ང་བཅས་ཀྱི་ ཟ་འཐུང་གི་ ལམ་ལུགས་དེ་ འཛམ་གླིང་གི་ཚ་དྲོད་ མགྱོགས་དྲགས་སྦེ་ ཡར་སེང་འགྱོ་བའི་ ནམ་དུས་ལུ་ ལག་
ལེན་འོས་འབབ་ཅན་དང་ བཟོད་ཐུབ་ཅན་ཅིག་སྦེ་དགོ། དེ་མ་ཚད་ ལམ་ལུགས་དེ་གིས་ འཛམ་གླིང་ནང་གི་ ཨམ་སྲུ་ཚུ་ ལྕོགས་གྲུབ་ཅན་བཟོ་ནི་དང་ 
ཨ་ལོ་ཚུ་ལུ་ དགོས་མཁོ་དང་བསྟུན་པའི་ ཟས་བཅུད་འཐོབ་ཚུགསཔ་ ངེས་བརྟན་བཟོ་དགོ།

ཨིན་རུང་ འབྲུག་ལུ་འབད་བ་ཅིན་ མི་དབང་མངའ་བདག་རིན་པོ་ཆེ་མཆོག་གི་ དབུ་ཁྲིད་བཟང་པོ་ལུ་བརྟེན་ ང་བཅས་ར་ག་ར་ སྐལ་བ་བཟང་སྟེ་ཡོད། 
མི་དབང་མཆོག་གི་ ཐུགས་སྟོབས་དང་ ལམ་སྟོན་ཚུ་ལུ་བརྟེན་ འབྲུག་གིས་ ཀོ་བིཌ་-༡༩ ལུ་ཡང་ སྐྱོན་ཆ་མེད་པའི་ཁར་ དོན་སྨིན་ཅན་གྱིི་སྒོ་ལས་ 
གདོང་ལེན་འབད་ཚུགས་ཏེ་ཡོད། མི་དབང་མཆོག་གི་ དབུ་ཁྲིད་བཟང་པོའི་འོག་ལུ་ ང་བཅས་ཆ་ཁྱབ་ཀྱིས་ ལོག་སྟེ་ར་ འབྲུག་རྒྱལ་ཁབ་འདི་ དམ་སྒྲིང་
ཅན་དང་ སྔོ་ལྗང་དང་ལྡནམ་ དེ་ལས་ ཧེ་མ་བ་དྲགཔ་སྦེ་བཟོ་ནི་ཨིན།

དེ་འབད་ནི་དེ་གིས་ རྒྱལ་ཁབ་དམ་སྒྲིང་བཟོ་ནིའི་ནང་ བཟའ་འཐུང་ལམ་ལུགས་དེ་ འབད་བཙོན་ལྟེ་བ་ཅིག་སྦེ་སྡོད་འོང་། 

སྤྱི་ལོ་༢༠༣༠ ལུ་ འབྲུག་གིས་ བཙོག་རླུང་ཀཱར་བཱོན་བར་གནས་དང་ རང་བཞིན་གནས་སྟངས་ལུ་གནོད་མེད་ གནམ་གཤིས་བསྒྱུར་བགྲོོད་ཀྱིས་ 
གནོད་པ་མེད་པའི་ཁར་ བཟོད་ཐུབ་ཅན་དང་ ཕན་རླབས་ཆེ་བའི་ ཟ་འཐུང་ལམ་ལུགས་ཀྱི་ཐོག་ལུ་ རང་གིས་ཉོ་ཚུགས་ཚུགས་པའི་ ཅ་ཆས་ཚུ་ འཐོབ་
ཚུགསཔ་བཟོ་ནི་དང་ ག་ར་གི་དོན་ལུ་ ཉེན་སྲུང་ལྡན་པའི་ ཟས་བཅུད་ལངམ་སྦེ་ འཐོབ་ཚུགསཔ་བཟོ་ནི་ ཨམ་སྲུ་དང་ ཨ་ལོ་ཚུ་ ལྕོགས་གྲུབ་ཅན་བཟོ་
ནི་ དེ་ལས་ རྒྱལ་ཡོངས་དགའ་སྐྱིད་དཔལ་འཛོམས་ དོན་ལྡན་སྒོ་ལས་ གོང་འཕེལ་བཏང་ནི་དང་ ཡུན་བརྟན་གོང་འཕེལ་དམིགས་དོན་བསྒྲུབ་ནི་ཚུ་ 
འགོ་བཙུགས་འོང་།

ང་བཅས་ཀྱི་ གྲོོས་འཆར་བཟོ་མི་ ལམ་ཕྱོགས་དེ་ སོ་ནམ་དང་ སྒོ་ནོར་སྡེ་ཚན་གྱིི་ རྒྱལ་ཡོངས་སེམས་ཤུགས་གྲོོགས་རམ་དང་ བཙོང་རླུང་མར་ཕབ་
གོང་འཕེལ་ཐབས་བྱུས་ཚུ་དང་ འབྲེལ་བ་སྦོམ་ཡོདཔ་སྦེ་ བཞག་སྟེ་ཡོད།

ང་བཅས་ཀྱིས་འབད་བ་ཅིན་ ང་བཅས་ར་ལུ་ ཡ་མཚན་ཆེ་བའི་ གོ་སྐབས་སྦོམ་འདུག་ཟེར་མནོཝ་མས། ང་བཅས་ལུ་ ལོག་སྟེ་ར་ དྲན་ཚོར་འབད་ཐོག་
ལས་ ཕན་བདེ་ལུ་ གཙོ་བོར་བཏོན་པའི་ ཟ་འཐུང་གི་ལམ་ལུགས་ ལོག་བཟོ་བཅོས་འབད་ནིའི་ གོ་སྐབས་མ་འདྲཝ་ཅིག་ཡོད། ཨིན་རུང་ ང་བཅས་
ཀྱིས་ བློ་སྟོབས་ཆེ་བའི་སྒོ་ལས་ མ་ཙ་གཞི་བཙུགས་འབད་དགོཔ་དང་ ཚན་རིག་གི་ ཐབས་ལམ་ཚུ་ མགྱོགས་དྲགས་བཟོ་དགོ་པས། བ་བཅས་ཀྱིས་ 
སྐྱེ་ལྡན་གནས་སྟངས་དམ་སྒྲིང་དང་ བཀྲེས་སྐོམ་དང་ འཐབ་རྩོད་མེདཔ་ དེ་ལས་ དབུལ་ཕོངས་མེད་པའི་ འཛམ་གླིང་ཅིག་བཟོ་ནིའི་ ཁས་བླངས་དེ་
ཡང་ སྐྱར་གསོ་འབད་དགོཔ་འདུག།

འབྲུག་བཟུམ་མའི་ གོང་འཕེལ་ཉུང་སུ་ཅིག་ལས་མ་འགྱོ་བའི་ རྒྱལ་ཁབ་ཚུ་གིས་ རྒྱལ་ཁབ་རང་རྐྱང་གིས་འབད་ ཟ་འཐུང་གི་ལམ་ལུགས་ ལེགས་
བཅོས་འབད་ནིའི་ནང་ ཐར་འཁྱོལ་མི་འབྱུང་། དེ་འབད་ནི་དེ་གིས་ གོང་འཕེལ་འགྱོ་བའི་བསྒང་གི་ རྒྱབ་ཁབ་ཚུ་ལུ་ དངུལ་འབྲེལ་དང་ འཕྲིལ་རིག་གི་
རྒྱབ་སྐྱོར་ཚུ་ ཡར་སེང་འབད་དེ་ གལ་གནད་ཆེ་བའི་སྒོ་ལས་སྦེ་ བྱིན་དགོཔ་ཡོད།

འཛམ་གླིང་སྤྱི་ཚོགས་ཀྱིས་ ག་རའི་དོན་ལུ་ ཕན་རླབས་ཆེ་བའི་ ཟ་འཐུང་གི་ལམ་ལུགས་ གཞི་བཙུགས་འབད་ནི་ལུ་ རྩ་འགེངས་མིའི་ནང་ འབྲུག་
གིས་ རྒྱབ་སྐྱོར་འབད་ནི་ཨིན་མི་འདི་ ང་བཅས་ར་དང་ ང་བཅས་རའི་ཨ་ལོ་ཚུ་གི་ མ་འོངས་པའི་དོན་ལུ་ཡང་ ཁས་བླངས་ཨིན། འཛམ་གླིང་སྤྱི་ཚོགས་
ཀྱི་ ཡོངས་ཁྱབ་དྲུང་ཆེན་ལུ་ཡང་ གལ་གནད་ཆེ་བའི་ ཞལ་འཛོམས་འདི་ འགོ་འདྲེན་འཐབ་མི་ལུ་ བཀའ་དྲིན་དང་ ངལ་རངས་ཡོད། ང་བཅས་ཀྱིས་ 
མཉམ་འབྲེལ་ལེགས་པའི་སྒོ་ལས་ ཟ་འཐུང་གི་ལམ་ལུགས་ ལེགས་བསྒྱུར་འབད་ནི་ལུ་ རྒྱབ་སྐྱོར་འབད་ནི་དང་ དེ་ལུ་བརྟེན་ དུས་རམས་༢༡ པའི་ 
དགོས་མཁོ་ཚུ་ བསྒྲུབས་ཚུགས་པའི་ མནོ་བསམ་བཏང་དོ། 

ཌོག་ཊར་ བློ་གྲོོས་ཚེ་རིང་།
བློན་ཆེན།
འབྲུག་གཞུང་།



འབྲུག་རྒྱལ་ཡོངས་ལམ་ཕྱོགས།འབྲུག་རྒྱལ་ཡོངས་ལམ་ཕྱོགས།
འབྲུག་གི་ རྒྱལ་ཡོངས་དགའ་སྐྱིད་དཔལ་འཛོམས་ལེགས་བསྒྱུར་ལམ་ཕྱོགས་ལུ་ ཟ་འཐུང་ལམ་ལུགས།འབྲུག་གི་ རྒྱལ་ཡོངས་དགའ་སྐྱིད་དཔལ་འཛོམས་ལེགས་བསྒྱུར་ལམ་ཕྱོགས་ལུ་ ཟ་འཐུང་ལམ་ལུགས།

ངོ་སྤྲོད།ངོ་སྤྲོད།
འབྲུག་ལུ་ སའི་ཆགས་ཚུལ་ མ་བདེ་ཁག་ཁག་ ཡོད་མི་ལུ་བརྟེན་ ས་ཆ་ཨེ་ཀར་༦༦༤,༠༠༠ ཡོད་ས་ལས་ བརྒྱ་ཆ་༧ མ་གཏོགས་ ལག་ལེན་འཐབ་བཏུབ་མེད། 
ཨིན་རུང་ ལག་ལེན་འཐབ་བཏུབ་པའི་ ས་ཆ་དེ་ ལེགས་ཤོམ་སྦེ་སྤྱོད་དེ་ མི་སེར་ལུ་ ཕན་ཐོགས་ཚུགསཔ་ ངེས་བདེན་བཟོ་དགོ། (མི་དབང་མངའ་བདག་རིན་པོ་

ཆེ། སྤྱི་ལོ་༢༠༡༦ ཟླ་༡༢ པའི་ཚེས་༡༧ ལུ)

“འབྲུག་པའི་མི་རློབས་ལས་ ཕྱེད་དེ་ཅིག་ སོ་ནམ་གྱིི་ལཱ་འབད་མི་ཨིན། ག་དེམ་ཅིག་སྦེ་ ལེགས་ཤོམ་སྦེ་ བཟོ་བཀོད་འབད་དེ་ ན་གཞོན་ཚུ་ ཡུན་བརྟན་ཅན་གྱིི་ ཆུ་
འཛིན་སྐྱོང་གི་ གཞི་རྟེན་མཁོ་ཆས་རྐྱབ་ནིའི་ནང་ གྲོལ་གཏོགས་འབད་བཅུག་པ་ཅིན་ རྒྱལ་ཁབ་ལུ་ ཡུན་རིང་གི་ ཕན་ཐོགས་འབྱུང་འོང་། མ་འོངས་པར་ འཛམ་
གླིང་ནང་ རྩོད་རྙོགས་དང་ དམག་ཚུ་ ཆུ་གི་དོན་ལུ་སྦེ་ འཐོན་ནི་ཨིནམ་བཞིན་དུ་ ང་བཅས་ཀྱིས་ ཚར་གཅིག་ འབྲུག་མི་ག་ར་གི་དོན་ལུ་ དཀའ་ངལ་དེ་ སེལ་
ཐབས་འབད་ཚུགས་པ་ཅིན་ ཁྱད་དུ་འཕགས་པའི་ གྲུབ་འབྲས་ཅིག་ འོང་ནི་ཨིན་པས། དེ་གིས་ རྒྱལ་ཡོངས་ཀྱི་ ཡོངས་ཁྱབ་དམིགས་གཏད་ རང་མགོ་རང་

འདྲོངས་ བཟོ་ནིའི་ནང་ ཁག་ཅན་ཅིག་ཨིན་མི་ ཟ་འཐུང་ཉེན་སྲུང་ཡང་ ངེས་བརྟན་བཟོ་ཚུགས་།”

(སྤྱི་ལོ་༢༠༢༠ ཟླ་༩ པའི་ཚེས་༡༢ ལུ་ མི་དབང་མངའ་བདག་རིན་པོ་ཆེ་མཆོག་གིས་ འབྲུག་མི་ཚུ་ལུ་ ཀོ་བིཌ་-༡༩ ནད་ཡམས་ཀྱི་སྐོར་ལས་ གསུངས་བཤད)

འབྲུག་དང་ ཟ་འཐུང་ལམ་ལུགས་ དེ་ལས་ རེ་འདོད།འབྲུག་དང་ ཟ་འཐུང་ལམ་ལུགས་ དེ་ལས་ རེ་འདོད།
འབྲུག་འདི་ ཧི་མ་ལ་ཡ་གི་ ཤར་ཕྱོགས་ལུ་ ཀི་ལོ་མི་ཊར་ཨིསི་ཀོ་ཡར་༣༨,༣༩༤ འབད་བའི་ སྐོབས་ཚུད་ཀྱི་རྒྱལ་ཁབ་ ཆུང་ཀུ་ཅིག་ཨིན། རྒྱལ་ཡོངས་དགའ་
སྐྱིད་དཔལ་འཛོམས་ཀྱི་ གོང་འཕེལ་གྱིི་ལྟ་བ་དང་འཁྲིལ་ ས་ཆ་བརྒྱ་ཆ་༧༠ ནགས་ཚལ་གྱིི་ཁྱབ་སྟེ་ཡོདཔ་ལས་ འབྲུག་རྒྱལ་ཁབ་འདི་ བཙོག་རླུང་ཚད་གཞི་
ལས་ དམའ་སུ་ཡོད་པའི་ རྒྱལ་ཁབ་ཅིག་སྦེ་ གནས་ཏེ་ཡོད། དེ་གི་དབུས་སུ་ རྒྱལ་ཡོངས་དགའ་སྐྱིད་དཔལ་འཛོམས་ཀྱིས་ མི་སེར་གྱིི་ཕན་བདེ་དང་ རང་བཞིན་
གནས་སྟངས་ དེ་ལས་ གོང་འཕེལ་གྱིི་ ལས་སྣ་ཚུ་ གཅིག་གིས་གཅིག་ལུ་ མཐུན་ཏོག་ཏོ་སྦེ་ བཞག་ནི་ལུ་ གཙོ་བོར་བཏོནམ་ཨིན། 

འབྲུག་རྒྱལ་ཁབ་འདི་ ད་རེས་ ལོ་ངོ་བཅུ་ཕྲག་ཚུ་ནང་ གོང་འཕེལ་མགྱོགས་དྲགས་སྦེ་ སོང་ཡོདཔ་ཨིན། ཡོངས་བསྡོམས་ནང་འཁོད་ཐོན་སྐྱེད་ལས་ མི་རེའི་འོང་
འབབ་དཔྱ་བགོ་དེ་ཡང་ སྤྱི་ལོ་༡༩༨༠ གྱི་གྲོངས་ལུ་ ཡུ་སེསི་ཌོ་ལར་༣༣༠ འབད་མི་དེ་ སྤྱི་ལོ་༢༠༡༩ ལུ་༣,༣༠༠ ལུ་ ཡར་སེང་སོང་མི་དེ་ ཚར་༡༠ གྱིིས་ ཡར་
སེང་ཨིན་པས། དེ་བཟུམ་མའི་ གྲུབ་འབྲས་དེ་ཡང་ གཙོ་བོ་ར་ ཆུར་བརྟེན་གློག་མེ་འཕྲུལ་ཁང་ཚུ་ནང་ མ་ཙ་གཞི་བཙུགས་འབད་མི་དང་ ལྟ་བཤལ་ལས་སྡེ་ གོང་
འཕེལ་འགྱོ་མི་ལུ་བརྟེན་ བྱུང་ཡོདཔ་ཨིན། འབྲུག་གི་ མི་རློབས་ཡང་ སྤྱི་ལོ་༡༩༨༠ གྱི་གྲོངས་ལུ་༤༠༠,༠༠༠ འབད་མི་འདི་ སྤྱི་ལོ་༢༠༡༩ ལུ་༧༧༠,༠༠༠ ལུ་ 
ཡར་སེང་སོང་མི་དེ་ ཧ་ལམ་གཉིས་ལྟབ་ཀྱི་ ཡར་སེང་ཨིན་པས། ཨིན་རུང་ འབྲུག་གི་ཟ་འཐུང་གི་ ལམ་ལུགས་འབད་བ་ཅིན་ མཁོ་འདོད་ད༔ཚང་ མི་འབོར་ཡར་
སེང་དང་འཁྲིལ་ གོང་འཕེལ་འགྱོ་མ་ཚུགས་པས། ནང་འདྲེན་གྱིི་ཚད་གཞི་ རྒྱ་ཆེ་དྲགས་སྦེ་ ཡར་སེང་སོང་ཡོདཔ་དང་ ནང་འདྲེན་དེ་ ཡར་སེང་འགྱོ་མ་ཚུགས་པས། 
དེ་བཟུམ་སྦེ་ དང་ཕུག་ལས་ གནས་པའི་དཀའ་ངལ་ ས་ཆ་རྒྱ་ཆུང་ཀུ་དང་ ཁ་བསྟོར་ཏེ་ཡོད་མི་  ཟད་འགྲོོ་ཉུང་སུ་སྦེ་ གཏང་ནི་དང་ འཕྲུལ་རིག་ལག་ལེན་འཐབ་
ནིའི་ འོས་འབབ་ཆུང་མི་ཚུ་ལུ་བརྟེན་ ད་ལྟོའི་བར་ན་ཡང་ ཐོན་སྐྱེད་ཀྱི་ཟད་འགྲོོ་ མཐོ་དྲགས་གནས་དོ་ཡོདཔ་དང་ ཐོན་ཁུངས་ཡང་ ཉུང་སུ་ཅིག་ལས་བརྒལ་ 
འབད་མི་ཚུགས་དོ་ཡོདཔ་ཨིན། དམིགས་བསལ་ ན་གཞོན་ཚུ་གིས་ གྲོོང་གསེབ་ཚུ་ནང་ལས་ ཁྲོམ་ཁར་ལུ་ འཕྲོ་མཐུད་དེ་ར་ གནས་སྤོ་འོང་མི་ལུ་བརྟེན་ ཞིང་
ཁར་ ལཱ་འབད་མི་མེད་པའི་ དཀའ་ངལ་དེ་ཡང་ ཡར་སེང་འགྱོ་བཞིན་དུ་ཡོད། ཨིན་རུང་ དེ་སྦེ་འགྱོ་མི་དེ་ མི་གིས་ ཞིང་ལཱ་འབད་ནི་དེ་ སྐྱོ་དྲགས་ཅིག་ཨིན་པའི་ 
ཚོར་སྣང་བསྐྱེད་མི་ལུ་བརྟེན་ཏེ་མེན།

ཟ་སྤྱོད་འབད་བཏུབ་པའི་ ས་ཆ་བརྒྱ་ཆ་༢༠ ལས་ཉུངམ་ཅིག་ནང་ ཞིང་ཆུ་ཡོདཔ་ཨིན། ལོ་ཐོག་ཚུ་ འཕྲོ་མཐུད་དེ་ར་ རི་དྭགས་སེམས་ཅན་གྱིིས་ གནོདཔ་བཀལ་མི་
དང་ ནད་འབུབ་དང་ ནད་གཞི་ཚུ་གིས་ མེདཔ་བཏང་མི་ལུ་བརྟེན་ བཟའ་སྤྱོད་འབད་བཏུབ་པའི་ ས་ཆ་བརྒྱ་ཆ་༣༠ ད་ལྟོ་ ཞིང་སྟོང་ལུས་ཏེ་ཡོད། སོ་ནམ་གྱིི་ལཱ་ལུ་ 
གནམ་གཤིས་འགྱུར་བགྲོོད་ལུ་བརྟེན་ གནོད་ཉེན་སྦོམ་སྦེ་ར་ཡོད། འདས་པའི་ལོ་ངོ་བཅུ་ཕྲག་གཉིས་ཀྱི་རིང་ ལོ་ཐོག་དང་ སྒོ་ནོར་གྱིི་ཐོན་སྐྱེད་ཚུ་ ལུང་ཕྱོགས་ཀྱི་ 
སྤྱིར་བཏང་ཚད་གཞི་ལས་ དམའ་སུ་ཅིག་འབད་རང་ གནས་ཡོདཔ་དང་ ལོ་ཐོག་གི་ ཐོན་སྐྱེད་ཚུ་ ཡར་སེང་མར་འབབས་ ག་ནི་ཡང་མེདཔ་སྦེ་ གནས་ཏེ་ཡོད། 

ལོ་ཐོག་བསྡུ་ཚར་བའི་ཤུལ་ལུ་ རྒུད་ཕོག་པའི་ཚད་གཞི་དེ་ མཐོ་དྲགས་སྦེ་ར་ གནས་ཡོདཔ་དང་ སོ་ནམ་ཐོན་སྐྱེད་འབད་ནིའི་གཞི་རྟེན་མཁོ་ཆས་ཚུ་གསརཔ་ དེ་
ལས་ ཚོང་ལམ་དང་ གནས་ཚད་ཚུ་ སྐྱོ་སུ་ཅིག་སྦེ་ར་ གནས་ཏེ་ཡོད། དེ་གི་ནང་དོན་ཉིན་ལས་ཡང་ དམིགས་བསལ་ གྲོོང་གསེབ་ཚུ་ནང་ ཟད་བཅུད་ཚུ་ སྐྱོ་སུ་
ཅིག་འབད་ར་ གནས་ཏེ་ཡོད། སྤྱི་ལོ་༢༠༡༧ ཚུན་ལུ་ སྐྱེས་ལོ་༥ མན་ཆད་འབད་མི་ཨ་ལོ་ བརྒྱ་ཆ་༢༡ ལུ་ ཟས་བཅུད་མ་ལང་པའི་ དཀའ་ངལ་བྱུང་ཡོདཔ་དང་ 
བརྒྱ་ཆ་༥.༩ འཕྲོ་བརླགས་སོང་ཡོདཔ་ཨིན། དེ་བཟུམ་སྦེ་ ཝའི་ཊ་མིན་དང་ ཨའི་རཱོན་མ་ལང་པའི་ དཀའ་ངལ་ཚུ་ འཕྲོ་མཐུད་དེ་ར་ ཐོན་བཞིན་དུ་ཡོད། བཞེས་སྒོ་
དང་འབྲེལ་བའི་ཐོན་སྐྱེད་ འཕྲོ་བརླགས་སོང་མི་དེ་ མཐོ་དྲགས་ཡོདཔ་དང་ བཙོག་རླུང་གི་རིན་ཧའུསི་གཱེེསི་ (552 Gg of CO2e)བརྒྱ་ཆ་༡༥ སོ་ནམ་ལུ་
བརྟེན་པའི་ བཞེས་སྒོ་འཕྲོ་བརླགས་སོང་མི་ཚུ་ལུ་བརྟེན་ བྱུང་དོ་ཡོདཔ་ཨིན།

1



མ་གཞི་ བྱ་སྟབས་མ་བདེཝ་ཚུ་ ཡོདཔ་ཨིན་རུང་ སོ་ནམ་ཟ་འཐུང་ལས་སྡེ་དེ་ གོ་སྐབས་སྦོམ་དང་ འབྲུག་གི་དོན་ལུ་ ཁག་ཆེ་ཤོས་ཅིག་སྦེ་ གནས་ཏེ་ཡོད།

སོ་ནམ་ཟ་འཐུང་ལས་སྡེ་དེ་ ལཱ་གཡོག་གི་གོ་སྐབས་ མཐོ་ཤོས་བཟོ་མི་ཅིག་ཨིནམ་དང་ འབྲུག་མི་བརྒྱ་ཆ་༥༨ ལུ་ ཐད་ཀར་གྱིི་ལཱ་གཡོག་བྱིན་ཡོདཔ་དང་ སྤྱི་ལོ་
༢༠༡༩ ཚུན་ ནང་འཁོད་ཐོན་སྐྱེད་ཡོངས་བསྡོམས་ལས་ བརྒྱ་ཆ་༡༣.༤༢ གྲོོགས་རམ་འབདཝ་ཨིན། 

འབྲུག་ལུ་ སྐྱེ་ལྡན་ས་ཁོངས་ཚུ་ ཁག་མ་འདྲཝ་སྦེ་ཡོདཔ་ལས་ ཐོན་སྐྱེད་རིག་མ་འདྲཝ་ཚུ་ ཐོབ་ཚུགས་དོ་ཡོདཔ་བཞིན་དུ་ སོ་ནམ་ཟ་འཐུང་ལམ་ལུགས་ ལེགས་
འགྱུར་འབད་དེ་ འབྲུག་མི་མང་ཤོས་ཅིག་གི་ འཚོ་བའི་གནས་སྟངས་ཚུ་ རྒྱ་ཆེ་དྲགས་སྦེ་ར་ ཡར་སེང་གཏང་ཚུགས་པའི་ གོ་སྐབས་སྦོམ་ཡོད། ལས་སྡེ་གཞན་ཚུ་
ནང་ ལཱ་གཡོག་བཟོ་ནིའི་གོ་སྐབས་ མེདཔ་ཤེས་ཏེ་ སོ་ནམ་ཟ་འཐུང་སྡེ་ཚན་ནང་ ན་གཞོན་ཚུ་ལུ་ གལ་གནད་ཅན་གྱིི་སྒོ་ལས་ ཕན་ཐོགས་ཅན་གྱིི་ ལཱག་གཡོག་
གི་གོ་སྐབས་བཟོ་ནི་དེ་ འབྲུག་གི་ གནས་སྐབས་ཀྱི་གནས་སྟངས་ནང་དང་ མ་འོངས་གོང་འཕེལ་གྱིི་དོན་ལུ་ ཁག་ཆེ་དྲགས་ཅིག་ཨིན།

སྤྱི་ལོ་༢༠༣༠ ལུ་ འབྲུག་གིས་ བཙོག་རླུང་ཀཱར་བཱོན་བར་གནས་དང་ རང་བཞིན་གནས་སྟངས་ལུ་གནོད་མེད་ གནམ་གཤིས་འགྱུར་བགྲོོད་ཀྱིས་ གནོད་པ་མེད་
པའི་ཁར་ བཟོད་ཐུབ་ཅན་དང་ ཕན་རླབས་ཆེ་བའི་ ཟ་འཐུང་ལམ་ལུགས་ཀྱི་ཐོག་ལུ་ རང་གིས་ཉོ་སྤྱོད་འབད་ཚུགས་པའི་ ཅ་ཆས་ཚུ་ འཐོབ་ཚུགསཔ་བཟོ་ནི་དང་ 
ག་ར་གི་དོན་ལུ་ ཉེན་སྲུང་ལྡན་པའི་ ཟས་བཅུད་ལངམ་སྦེ་ འཐོབ་ཚུགསཔ་བཟོ་ནི་ ཨམ་སྲུ་དང་ ཨ་ལོ་ཚུ་ ལྕོགས་གྲུབ་ཅན་བཟོ་ནི་ དེ་ལས་ རྒྱལ་ཡོངས་དགའ་
སྐྱིད་དཔལ་འཛོམས་ དོན་ལྡན་སྒོ་ལས་ གོང་འཕེལ་བཏང་ནི་དང་ ཡུན་བརྟན་གོང་འཕེལ་དམིགས་དོན་བསྒྲུབ་ནི་ཚུ་ འགོ་བཙུགས་འོང་།

ལེགས་འགྱུར་དང་ གྲུབ་འབྲས་ཀྱི་དོན་ལུ་ ལམ་ཕྱོགས།ལེགས་འགྱུར་དང་ གྲུབ་འབྲས་ཀྱི་དོན་ལུ་ ལམ་ཕྱོགས།

སྤྱི་ལོ་༢༠༣༠ ལུ་ རྒྱལ་ཡོངས་དགའ་སྐྱིད་དཔལ་འཛོམས་དང་ ཡུན་བརྟན་གོང་འཕེལ་དམིགས་གཏད་བསྒྱུབ་ནི་ཚུ་ མགྱོགས་དྲགས་བཟོ་ཚུགས་པའི་ གྲུབ་
འབྲས་ཆེ་བའི་ ཟ་འཐུང་གི་ལམ་ལུགས་ཅིག་ བཟོ་ནིའི་དོན་ལུ་ འབྲུག་གིས་ མ་འོངས་ལོ་ངོ་བཅུ་ཕྲག་གཅིག་གི་རིང་ ལེགས་སྒྱུར་ཅན་གྱིི་ ཕྱོགས་ལམ་༨ ལུ་ 
གཙོ་བོར་བཟུང་ནི་ཨིན། ལེགས་སྒྱུར་ཅན་གྱིི་ ལམ་ཕྱོགས་ཚུ་གིས་: ཀ/ མི་སྡེའི་འཐུས་མི་ག་ར་ལུ་ ཉེན་སྲུང་ལྡན་པའི་བཞེས་སྒོ་ཚུ་ འཐོབ་ཚུགསཔ་དང་ ཉོ་
ཚུགསཔ་བཟོ་ནི། ཁ/ ཟས་བཅུད་མ་ལང་པའི་དཀའ་ངལ་དང་ བཱའི་ཊ་མི་དང་ ཟས་བཅུད་ཆུང་བ་གཞན་ མ་ལང་པའི་དཀའ་ངལ་ཚུ་ རྩ་མེད་གཏང་ནི།    ག/ 
ཞིང་ཆུང་དབང་མི་ཚུ་གི་ འོང་འབབ་ཚུ་ གཉིས་ལྟབ་ཀྱིས་ ཡར་སེང་འབད་ཐོག་ལས་ དབུལ་ཕོངས་ཀྱི་དཀའ་ངལ་ མར་ཕབ་འབད་ནི།  ང/ ཨམ་སྲུ་དང་ ཨ་ལོ་
ལྕོགས་གྲུབ་ཅན་བཟོ་ནི།  ཅ/ དཀའ་སྡུག་གི་ལཱ་ མར་ཕབ་འབད་ནི། ཆ/ དོན་སྨིན་ཅན་གྱིི་ ལཱ་གཡོག་གོ་སྐབས་བཟོ་ནི་ལུ་ ལྷན་ཐབས་འབད་ནི།  ཇ/ སྐྱེ་ལྡན་
དང་ མཐུན་པའི་ཁར་ བཙོག་རླུང་བར་གནས་ནི་དང་  ཉ/ ཟ་འཐུང་མཐུད་འབྲེལ་ལམ་ལུགས་ནང་ དཀའ་ངལ་ག་བཟུམ་འབྱུང་རུང་ དེ་ལུ་བཟོད་ཐུབ་ཅན་བཟོ་ནི། 
ཕྱོགས་ལམ་འདི་ཚུ་ སོ་ནམ་ཟ་འཐུང་ལས་སྡེ་གི་ རྒྱལ་ཡོངས་སེམས་ཤུགས་ལྷན་ཐབས་དང་ བཙོག་རླུང་ཉུང་བའི་གོང་འཕེལ་ཐབས་བྱུས་དང་ འབྲེལ་བ་སྦོམ་
ཡོད།

༡/ ཐོན་སྐྱེན་ཉེན་སྲུང་ཅན་དང་ ས་ཞིང་ཆུང་ཀི་རེ་ལས་མེད་མི་ཚུ་གི་ འཚོ་བའི་གནས་སྟངས༡/ ཐོན་སྐྱེན་ཉེན་སྲུང་ཅན་དང་ ས་ཞིང་ཆུང་ཀི་རེ་ལས་མེད་མི་ཚུ་གི་ འཚོ་བའི་གནས་སྟངས

ཐོན་སྐྱེད་ཉེན་སྲུང་ལྡནམ་བཟོ་ནི་དང་ ས་ཞིང་ཆུང་ཀུ་རེ་ལས་མེད་མི་ཚུ་གི་ འོང་འབབ་ཡར་སེང་འབད་ནི་ དེ་ལས་ གནམ་གཤིས་འགྱུར་
བགྲོོས་ལུ་ བཟོད་ཐུབ་ཅན་བཟོ་ནིའི་ ཐབས་བྱུས་ཆ་ཚང་ འགོ་བཙུགས་ཏེ་ ལག་ལེན་འཐབ་ནི། འབྲུག་པའི་ས་ཆ་ཚུ་ བཅུད་ལྡན་བཟོ་ནི་
དང་ ཟ་སྤྱོད་འབད་པའི་ས་ཆ་ཚུ་ ཉེན་སྲུང་དང་ལྡནམ་སྦེ་བཟོ་ནིའི་ འཆར་གཞི་ཡོངས་རྫོགས་ཅིག་ བཟོ་ནི་ཨིན། ཞིང་སྟོང་སྦེ་ལུས་མི་ཚུ་ 

ལོག་སྟེ་ར་ དོན་སྨིན་ཅན་སྦེ་ ལག་ལེན་འཐབ་ཚུགསཔ་བཟོ་ནིའི་ ཐབས་ལམ་བཏོན་ནི་དང་ དེ་གི་དོན་ལུ་ ཞིང་ཆུ་དང་ སོ་ནམ་ཞིང་ལམ་ཚུ་ ཡར་དྲག་གཏང་ནིའི་
དོན་ལུ་ མ་དངུལ་འཐོབ་ཚུགསཔ་འབད་ནི། རི་དྭགས་སེམས་ཅན་གྱིིས་ ལོ་ཐོག་དང་ སྒོ་ནོར་སེམས་ཅན་ལུ་ གནོདཔ་བཀལ་མི་ཚུ་ མར་ཕབ་འབད་ནིའི་དོན་ལུ་ 
མ་ཙ་གཞི་བཙུགས་འབད་ནི། 

སྤུས་ཚད་ཅན་གྱིི་སོན་དང་ སྒོ་ནོར་ སྒོ་ནོར་ཐོན་སྐྱེད་ རྩྭ་ཆག་ དེ་ལས་ ལུད་དང་ སོ་ནམ་གྱིི་འཕྲུལ་ཆས་ཚུ་ བཙུགས་ནི་ཨིན། དེ་ཚུ་གི་ ཕན་རླབས་ཡར་སེང་
འབད་ནི་དང་ ཚོང་ལས་གཞི་བཙུགས་ འབད་ནིའི་དོན་ལུ་ ཅ་ཆས་ཚུ་ སྒེར་སྡེ་དང་ ཡང་ཅིན་ སོ་ནམ་མཉམ་ལས་ ག་གིས་འགོ་འདྲེན་འཐབ་པ་ཅིན་དྲག་ག་ལུ་ 
གློ་བུར་གྱིི་ལྟ་ཞིབ་ཅིག་ འགོ་འདྲེན་འཐབ་ནི་ཨིན། 

སོ་ནམ་པ་ཚུ་གིས་ ཤིང་ཐོག་དང་ རྩྭ་ཆགས་ཚུ་གི་དོན་ལུ་ བཙོག་རླུང་ཀར་བཱོན་གྱིི་ སྐྱིན་འགྲུལ་གོ་སྐབས་བཟོ་སྟེ་ ལག་ལེན་འཐབ་ནི།

གཞུང་གི་ས་ཆ་ གླ་ཁར་ལེན་ནི་དེ་ འཇམ་ཏོང་ཏོ་བཟོ་ནི་དང་ སྐྱིན་འགྲུལ་གྱིི་གོ་སྐབས་བཟོ་ནི་ ཁྲལ་ཡངས་ཆག་སྤྲོད་ནི་ཚུ་གི་སྒོ་ལས་ གནམ་གཤིས་དང་མཐུན་
པའི་ ཐོན་སྐྱེད་འཕྲུལ་རིག་ལུ་ དང་ལེན་མགྱོགས་དྲགས་བཟོ་ནི། དེ་བཟུམ་མའི་ གནམ་གཤིས་དང་མཐུན་པའི་ ཟ་འཐུང་ཐོན་སྐྱེད་ལམ་ལུགས་གིས་ ན་གཞོན་ཚུ་
ལུ་ དོན་སྨིན་ཅན་གྱིི་ ལཱ་གཡོག་ཐོབ་ཚུགསཔ་བཟོ་ནི་དང་ འཕྲུལ་རིག་འགོ་བཙུགས་ནི་ དཀའ་སྡུག་ཅན་གྱིི་ལཱ་ མར་ཕབ་འབད་ནི་ འོང་འབབ་རྒྱ་ཆེ་དྲགས་སྦེ་ 
ཡར་སེང་གཏང་སྟེ་ སོ་ནམ་ཞིང་ལཱ་འབད་ནི་དེ་ འཕྲུལ་རིག་ལྡན་པའི་ ཚོང་ལས་ཁང་ཅིག་ཨིན་པའི་ མནོ་ལུགས་བཙུགས་ནི་ཨིན།

༢/ གནས་གོང་དང་ གནས་ཚད་ དེ་ལས་ ཚོང་ལམ་ཡར་དྲག་གཏང་ནི།༢/ གནས་གོང་དང་ གནས་ཚད་ དེ་ལས་ ཚོང་ལམ་ཡར་དྲག་གཏང་ནི།

གནས་གོང་ཉེན་སྲུང་དང་ གོང་འཕེལ་གཏང་ནིའི་དོན་ལུ་ སྒེར་གྱིི་ཚོང་ལས་དང་ སོ་ནམ་པའི་མཉམ་ལས་ཚུ་ ཡར་སེང་དང་ ཤུགས་ཚད་
ལྡནམ་ བཟོ་ནི་ཨིན། ཚོང་ལས་དེ་ཚུ་ གཞི་རྟེན་མཉམ་འབྲེལ་བ་སྦེ་ ལཱ་འབད་ནི་ཨིནམ་བཞིན་དུ་ སོ་ནམ་པ་ཚུ་ལས་ སོ་ནམ་ཐོན་སྐྱེད་ཚུ་ 
ངེས་བརྟན་བསྡུ་བསྒྱོམ་འབད་ཚུགསཔ་ བཟོ་དགོཔ་ཨིན། ཚོང་ལས་ཁང་ཚུ་ལུ་ འཕྲུལ་རིག་དང་ རིག་རྩལ་ མ་དངུལ་ སོ་ནམ་པ་ཚུ་དང་ 

མཉམ་འབྲེལ་འབད་ནིའི་མི་སྟོབས་ ཐོན་སྐྱེད་ཚུ་ བསྡུ་བསྒྱོམ་འབད་དེ་ བཟོ་བཅོས་འབད་ནི་ བཟོ་ནི་ གནས་ཚད་དང་འཁྲིལ་ནི་ དེ་ལས་ ས་ཞིང་ཆུང་ཀུ་རེ་ཡོད་མི་ 
སོ་ནམ་པ་ཚུ་དང་ ཚོང་ལམ་གྱིི་བར་ན་ འབྲེལ་བ་བཟོ་ནིའི་ འགན་ཁུར་ཡོདཔ་ལས་ འཕྲོ་བརླགས་མར་ཕབ་ཐོག་ འོང་འབབ་ཡར་སེང་འབད་ཚུགས། ཁོང་གིས་ 
ཐོན་བསྐྱེད་མ་བསྡུ་བའི་ཧེ་མ་ལས་དང་ བསྡུ་ཚར་བའི་ཤུལ་ལུ་ དེ་ལས་ གསོག་འཇོག་དང་ བཀྲམ་སྤེེལ་གྱིི་དོན་ལུ་ འཕྲུལ་རིག་གི་ལྕོགས་གྲུབ་ཚུ་ བཟོ་ནི་ཨིན། 
འ་ནི་མཉམ་འབྲེལ་བ་ཚུ་གི་ ཁྲོམ་ཁར་ ཐོན་སྐྱེད་བཀྲམ་སྤེེལ་ཚུ་ མ་ཆད་པར་བཞག་ནི་དང་ ཕྱིར་ཚོང་ག་དེ་མང་མང་ འབད་ཚུགསཔ་བཟོ་ནི་ སྤུས་ཚད་རྒྱུན་སྐྱོང་
འབད་ནི་ ལཱ་འབད་ཐངས་དང་ གསོག་འཇོག་ཚུ་གི་སྒོ་ལས་ གནས་གོང་ཡར་སེང་འབད་ནིའི་ འོས་འབབ་ག་ཏེ་ཡོད་སར་ རྩ་འགེངས་ཏེ་ ལཱ་འབད་ནི་ཨིན། ཚོང་
ལས་ཚུ་གིས་ ས་ཞིང་ཆུང་ཀུ་རེ་ལས་བརྒལ་མེད་མི་ཚུ་གི་ ཐོན་སྐྱེད་ཚུ་ ངེས་པར་དུ་ བཙོང་ཚུགསཔ་བཟོ་ཐོག་ལས་ ཁོང་གི་འོང་འབབ་ཚུ་ ཉེན་སྲུང་ཆེ་བའི་སྒོ་
ལས་ ཨ་རྟག་ར་ འཐོབ་ཚུགསཔ་སྦེ་ བཞག་ནི་ཨིན། ཚོང་འབྲེལ་བ་ཚུ་གིས་ བསིལ་དྲོད་ལྡན་པའི་ གསོག་འཇོག་ཁང་ བཟའ་འཐུང་ཐོན་སྐྱེད་ཁང་ དེ་ལས་ སྒམ་
རྐྱབ་ནིའི་གཞི་རྟེན་མཁོ་ཆས་ཚུ་ ལག་ལེན་འཐབ་ཆོག་ནི་དང་ ཐོན་སྐྱེད་འབད་མི་དང་ ཚོང་ལམ་གྱིི་བར་ན་ འབྲེལ་བ་བཟོ་ནིའི་ལཱ་ཚུ་ འབད་ནི་ཨིན།

ཨེ་པཱལ་དང་ ཚལ་ལུ་ ཨ་ལེན་ཅི་ རྡོག་མ་ ས་སྒ་ དེ་ལས་ ཀེ་བ་ཚུ་ ཕྱིར་ཚོང་གི་དངུལ་ཐོག་ གཙོ་ཅན་ཨིནམ་ལས་ གཞན་དང་མ་འདྲཝ་ཅིག་ཨིན། མ་ཙ་གཞི་
བཙུགས་དང་ ཚོང་ལས་བཟོ་ནིའི་དོན་ལུ་ དངུལ་ཐོག་ཚུ་གི་ ཚོང་འབྲེལ་འཆར་གཞི་ ཡོངས་རྫོགས་སྦེ་ བཟོ་ནི་ཨིན། ལྷག་པར་དུ་ དམིགས་བསལ་གྱིི་སྒོ་ནོར་
ཐོན་སྐྱེད་དང་ ནགས་ཚལ་གྱིི་ ཐོན་སྐྱེད་ཚུ་གི་དོན་ལུ་ཡང་ མ་ཙ་གཞི་བཙུགས་ལམ་ལུགས་བཟོ་ནི་ཨིན། 

ཟ་འཐུང་ལམ་ལུགས་ སྤྱིར་བཏང་ནང་ གནས་གོང་གྱིི་རིམ་པ་ཚུ་ འབྲུག་པའི་གཞན་དང་མ་འདྲ་བའི་ རང་བཞིན་གནས་སྟངས་ཀྱི་ མིང་གནས་ལུ་ གཞི་བཞག་
ཐོག་ལས་ གོང་འཕེལ་གཏང་ནི་ཨིན། འབྲུག་གིས་ ཕྱིར་ཚོང་ནང་ དོ་འགྲོན་འབད་ཚུགསཔ་ བཟོ་ནིའི་དོན་ལུ་ བདེན་པྱད་འབད་དེ་ ལག་ཁྱེར་སྤྲོད་ནིའི་ ལམ་
ལུགས་ཚུ་ཡང་ བཟོ་ནི་ཨིན།

༣/ ཌི་ཇི་ཊཱལ་གྱིི་ ཐབས་ལམ་ཚུ་ ལག་ལེན་འགོ་བཙུགས་ནི།༣/ ཌི་ཇི་ཊཱལ་གྱིི་ ཐབས་ལམ་ཚུ་ ལག་ལེན་འགོ་བཙུགས་ནི།

ལོ་ཐོག་དང་ སྒོ་ནོར་གྱིི་ བསླབ་བཀོད་དང་ གནམ་གཤིས་དང་འབྲེལ་བའི་ ཉེན་བརྡ་ལམ་ལུགས་ དེ་ལས་ འབུབ་དང་ ནད་གཞི་ཚུ་གི་
སྐོར་ལས་ ཧེ་མ་ལས་ ཉེན་བརྡ་འབད་ནིའི་ དོན་ལུ་ ཌི་ཇི་ཊཱལ་གྱིི་ལམ་ལུགས་ ཆ་ཚང་གཅིག་བཟོ་སྟེ་ ལག་ལེན་འཐབ་ནི་ཨིན། ཞབས་
ཏོག་སྤྲོད་ནི་ལུ་ ལྷན་ཐབས་ཀྱི་དོན་ལུ་ ཌི་ཇི་ཊཱལ་གྱིི་ ཐབས་ལམ་དེ་ སོ་ནམ་དང་ སྒོ་ནོར་རྒྱ་སྐྱེད་ལས་སྡེ་ཚུ་ལུ་ཡང་ ལག་ལེན་འཐབ་

བཏུབ་སྦེ་ བཟོ་བཀོད་འབད་ནི་ཨིན། ས་ཞིང་ཚུ་གི་སྐོར་ལས་ དུས་མཐུན་གྱིི་ བརྡ་དོན་བསྡུ་ལེན་འབད་ནི་དང་ འབྲུག་གི་སོ་ནམ་ལམ་ལུགས་ཀྱི་ གནས་སྟངས་ལྟ་
ཞིབ་འབད་ནིའི་དོན་ལུ་ ཌི་ཇི་ཊཱལ་གྱིི་བཐུན་རྐྱེན་ཚུ་ ལག་ལེན་འཐབ་ནི་ འགོ་བཙུགས་ནི་ཨིན། 

སོ་ནམ་ཟ་འཐུང་གི་ཚོང་འབྲེལ་སྐྱེ་ལྡན་ལམ་ལུགས་ནང་ བརྡ་དོན་འདྲ་མཉམ་མེད་པའི་ དཀའ་ངལ་སེལ་ནི་དང་ སོ་ནམ་ཟ་འཐུང་ཐོན་སྐྱེད་ཀྱི་ བརྡ་དོན་ལེན་ནི་དང་ 
ཌི་ཇི་ཊཱལ་གྱིི་ ཚོང་ལམ་གཞི་བཙུགས་འབད་ནིའི་དོན་ལུ་ ཕན་ཁྱད་ཆེ་བའི་ ཌི་ཇི་ཊཱལ་གྱིི་ གོ་སྐབས་ཅིག་ཡང་ བཟོ་ནི་ལུ་ རྒྱབ་སྐྱོར་འབད་ནི་ཨིན། དེ་བཟུམ་མའི་ 
གོ་སྐབས་དེ་ སྒེར་སྡེ་ཚུ་གིས་ བཟོ་ནི་ཨིནམ་ལས་ དེ་གིས་ ས་ཞིང་ཆུང་ཀུ་རེ་ཡོད་པའི་ སོ་ནམ་པ་ཚུ་དང་ མཉམ་ལས་ སོ་ནམ་པའི་སྡེ་ཚན་ མཉམ་འབྲེལ་བ་ དེ་
ལས་ ཟ་སྤྱོད་འབད་མི་ཚུ་གི་བར་ན་ འབྲེལ་བ་ལེགས་ཤོམ་སྦེ་ བཟོ་ནི་ཨིན། དེ་མ་ཚད་ བཀྲམ་སྤེེལ་བ་དང་ མཁོ་འདོད་བཀོད་མི་ཚུ་གི་བར་ན་ བརྡ་དོན་དང་ 
དངུལ་འབྲེལ་ལམ་ལུགས་ཚུ་ མགྱོགས་སུ་སྦེ་ འབད་ཚུགས་ནི་ལུ་ ལྷན་ཐབས་འབད་འོང་། 

རྒྱལ་ཡོངས་ཀྱི་ གནས་ཚད་ནང་ རྒྱལ་ཡོངས་རྩིས་དཔྱད་བཀོད་འཛིན་དང་ མཉམ་འབྲེལ་ཐོག་ལས་ བཟའ་འཐུང་རིགས་སྣ་སྟོན་སྟེགས་ཅིག་ཡང་ བཟོ་ནི་དང་ དེ་
གིས་ ཟ་འཐུང་ལམ་ལུགས་ནང་ ལཱ་འབད་མི་ག་ར་ལུ་ ལྟ་ཞིབ་དང་ གྲུབ་འབྲས་ལྟ་རྟོག་འབད་ནི་ལུ་ ཕན་ཐོགས་འབྱུང་འོང་། 

༤/ སོ་ནམ་ཟ་འཐུང་ལས་སྡེ་ནང་ མ་དངུལ་ཉེན་སྲུང་ཅན་བཟོ་ནི་དང་ ཉེན་ཁ་མེདཔ་བཟོ་ནི།༤/ སོ་ནམ་ཟ་འཐུང་ལས་སྡེ་ནང་ མ་དངུལ་ཉེན་སྲུང་ཅན་བཟོ་ནི་དང་ ཉེན་ཁ་མེདཔ་བཟོ་ནི།

ད་ལྟོ་ཡོད་པའི་ སོ་ནམ་ཟ་འཐུང་དང་འབྲེལ་བའི་ དངུལ་འབྲེལ་ལས་སྡེ་ཚུ་ ཤུགས་ཚད་དང་ལྡནམ་བཟོ་སྟེ་ སོ་ནམ་གྱིི་དངུལ་ཁང་གཙོ་བོ་
ལུ་ བསྒྱུར་བཅོས་འབད་ནི་ཨིན། གྲོོགས་རམ་དང་ལྡན་པའི་ གཙུག་སྡེ་ཚུ་གིས་ ས་ཞིང་ཆུང་ཀུ་རེ་ཡོད་མི་ སོ་ནམ་པ་ཚུ་གིས་ སོ་ནམ་གྱིི་
ལས་སྣ་ཚུ་ ཡར་སེང་འབད་ནི་དང་ གནམ་གཤིས་དང་བསྟུན་པའི་ ཐོན་སྐྱེད་ལམ་ལུགས་ཡར་སེང་འབད་ནི་ ཟ་འཐུང་བཞག་སའི་ ལྟེ་བ་

གཞི་བཙུགས་འབད་ནི་ གསོག་འཇོག་གི་ གཞི་རྟེན་མཁོ་ཆས་བཟོ་ནི་ དེ་ལས་ སོ་ནམ་དང་འབྲེལ་བའི་ ཟ་འཐུང་ཐོན་སྐྱེད་འབད་ནིའི་ བཟོ་གྲྭ་འཕྲུལ་ཁང་ཚུ་གི་
དོན་ལུ་ མ་དངུལ་འཐོབ་ཚུགསཔ་ ངེས་བརྟན་བཟོ་ནི་ཨིན། 

ཐོན་སྐྱེད་འབད་མི་དང་ ཟ་སྤྱོད་འབད་མི་ གཉིས་ཆ་ར་ལུ་ འོས་འབབ་ཡོདཔ་བཟོ་ནིའི་དོན་ལུ་ ལོག་ཉོ་ནི་དང་ གོང་ཚད་ཉུང་མཐའ་ཚུ་ ལོག་སྟེ་ར་ བཟོ་བཀོད་འབད་
ནི་ཨིན།

ས་ཞིང་ཆུང་ཀུ་རེ་འབད་མི་ཚུ་ལུ་ གནམ་གཤིས་དང་འབྲེལ་བའི་ ཉེན་ཁ་ཚུ་ཡོདཔ་ལས་ གནམ་གཤིས་ལུ་བརྟེན་པའི་ གནོད་པ་ཚུ་ འཕྲོ་མཐུད་དེ་ར་འབྱུང་འོང་། 
ལོ་ཐོག་དང་ སྒོ་ནོར་ཉེན་བཅོལ་འབད་ནི་དང་ སོ་ནམ་པ་ཚུ་ལུ་ དངུལ་འབྲེལ་གྱོང་རྒུད་ ཉུང་སུ་བཟོ་ནི་ལུ་ རིག་གསར་གྱིི་ལམ་ལུགས་ཚུ་ གཞི་བཙུགས་འབད་ནི། 
དེ་བཟུམ་མའི་ ལམ་ལུགས་དེ་གིས་ སོ་ནམ་པ་ཚུ་གི་ བློ་སྟོབས་ཡར་དྲག་གཏང་ནི་དང་ རང་བཞིན་གྱིི་ རྐྱེན་ངན་ཚུ་གི་སྐབས་ལུ་ འཚོ་སྐྱོང་འཐབ་ཚུགསཔ་སྦེ་ 
བཞག་ཚུགས། འཁོར་ལམ་དང་ ཞིང་ཆུའི་གཞི་རྟེན་མཁོ་ཆས་ཚུ་གི་དོན་ལུ་ དངུལ་འབྲེལ་གྱིི་ཟད་འགྲོོ་ སྦོམ་སྦེ་ར་ གནས་ནི་ཨིནམ་བཞིན་དུ་ དེ་ཚུ་ སྤུས་ཅན་
དང་ དུས་ཚོད་ཁར་ ཉམས་བཅོས་འབད་ནིའི་དོན་ལུ་ གཞི་རྟེན་མཁོ་ཆས་མ་དངུལ་ གཞི་བཙུགས་འབད་ནིའི་ འོས་འབབ་བལྟ་ནི་ཨིན།

༥/ ཚན་རིག་དང་ ཕྲུལ་རིག་མགྱོགས་དྲགས་བཟོ་ནི།༥/ ཚན་རིག་དང་ ཕྲུལ་རིག་མགྱོགས་དྲགས་བཟོ་ནི།

འབྲུག་པའི་སོ་ནམ་ཟ་འཐུང་ལས་སྡེ་ནང་ ཞིབ་འཚོལ་འབད་མི་དེ་གིས་ ལོ་ངོ་༤༠ ལས་ལྷག་པའི་ གཙུགས་སྡེའི་ཤུགས་ཚད་དང་ 
ཉམས་མྱོང་ཚུ་བཟོ་ཚུགས། རྒྱལ་ཁབ་ནང་འཁོད་ནང་དང་ ཕྱི་རྒྱལ་ལུ་ཡོད་པའི་ གཙུག་ལག་སློབ་སྡེ་ཚུ་དང་ མཉམ་འབྲེལ་ཐོག་ལས་ 
ད་ལྟོ་ཡོད་པའི་ ཞིབ་འཚོལ་ལམ་ལུགས་ཚུ་ རྩ་བརྟན་བཟོ་ནི་ཨིན། ཟ་འཐུང་ལམ་ལུགས་ནང་གི་ ཚན་རིག་དང་ འཕྲུལ་རིག་གི་དཀའ་

ངལ་སྦོམ་ཚུ་ ངོས་འཛིན་འབད་ནིའི་དོན་ལུ་ ལས་རིམ་ཅིག་ ཕྲལ་མགྱོགས་ར་ འགོ་འདྲེན་འཐབ་ནི་དང་ དེ་གི་དོན་ལུ་ གཞུང་གིས་ རྒྱབ་སྐྱོར་འབད་ནི་ཨིན། 
ལས་རིམ་དེ་གིས་ ཞིབ་འཚོལ་ལས་སྡེ་ལུ་ མ་ཙ་གཞི་བཙུགས་དང་ ལག་ལེན་འཆར་གཞི་ཚུ་ གསལ་ཏོག་ཏོ་བཟོ་ཚུགས།

བཟོད་ཐུབ་ཅན་བཟོ་ནི་དང་ ཐོན་སྐྱེད་ཡར་སེང་འབད་ནི་ གནས་གོང་རིམ་པ་བཟོ་ནི་ དེ་ལས་ ཟས་བཅུད་གོང་འཕེལ་གཏང་ནིའི་དོན་ལུ་ གཙོ་རིམ་དེ་ ཞིབ་འཚོལ་
དང་ འཕྲུལ་རིག་ལུ་ འབྱིན་ནི་ཨིན།

༦/ ཟས་བཅུད་ལུ་ཕན་པའི་ ལཱ་རིམ་གསར་བཏོད་ཡར་སེང་འབད་ནི།༦/ ཟས་བཅུད་ལུ་ཕན་པའི་ ལཱ་རིམ་གསར་བཏོད་ཡར་སེང་འབད་ནི།

འབྲུག་གིས་ ཟས་བཅུད་མ་ལང་པའི་དཀའ་ངལ་གྱིི་རིགས་ ག་ར་སེལ་ནིའི་དོན་ལུ་ ཨ་ལོ་དང་ ཨམ་སྲུ་ཚུ་ལུ་ ཟ་འཐུང་དང་ ཟས་
བཅུད་བགོ་བཀྲམ་ གོང་འཕེལ་གཏང་ནི་ཨིན། སློབ་གྲྭ་དང་ གཙུག་ལག་སློབ་སྡེ་ དགོན་སྡེ་ དེ་ལས་ དམག་སྡེ་ཚུ་ནང་ ཟས་བཅུད་ཚུ་
ལང་པའི་ བཞེས་སྒོའི་ཟས་ཐོ་དང་ལྡན་པའི་ བཀྲམ་སྤེེལ་ལམ་ལུགས་ བཟོ་ནི་ཨིན། ཟས་ཐོ་དེ་ སོ་ནམ་པ་སྡེ་ཚན་དང་ མཉམ་ལས་ དེ་
ལས་ མཉམ་འབྲེལ་བ་ཚུ་ལས་ མཁོ་སྒྲུབ་འབད་ནིའི་ འཆར་ཞིའི་དོན་ལུ་ ལག་ལེན་འཐབ་བཏུབ། འབྲེལ་མཐུད་དེ་གིས་ སོ་ནམ་པ་ཚུ་

གིས་ ཐོན་སྐྱེད་འབད་མི་ཚུ་ལུ་ ཕན་གྲོོགས་འབྱུང་འོང་། 

ཞིབ་འཚོལ་དང་ འཕྲུལ་རིག་ལས་རིམ་ཚུ་གིས་ སྐྱེ་ལྡན་ཟས་བཅུད་ལྡནམ་བཟོ་ནི་དང་ ཟས་བཅུད་ལྡན་པའི་ ལོ་ཐོག་ཐོན་སྐྱེད་འབད་ནི་ལུ་ གཙོ་རིམ་བྱིན་འོང་།

ཞིབ་འཚོལ་དང་ གྲོོང་གསེབ་ཞབས་ཏོག་ལས་རིམ་ཚུ་ ཟ་སྦྱོད་ལམ་ལུགས་བསྒྱུར་བཅོས་འབད་ནི་ ཨིནམ་བཞིན་དུ་ ཟས་བཅུད་ལྡན་པའི་ བཞེས་སྒོ་བཟའ་ནི་ལུ་ 
སོར་སྒྱུར་འབད་ནིའི་ དམིགས་གཏད་བསྐྱེདཔ་ཨིན།

༧/ རང་བཞིན་ལུ་ གཙོ་རིམ་གྱིི་ཐབས་ལམ།༧/ རང་བཞིན་ལུ་ གཙོ་རིམ་གྱིི་ཐབས་ལམ།

འབྲུག་གིས་ ད་ལྟོའི་བར་ན་ཡང་ འཕྲོ་མཐུད་དེ་ར་ རང་བཞིན་གནས་སྟངས་ ཉམས་སྲུང་འབད་ནིའི་ནང་ དྲག་ཤོས་ཐོན་བཞིན་དུ་ཡོད། 
འབྲུག་གི་ སོ་ནམ་དང་ སྒོ་ནོར་གྱིི་ལས་སྡེའི་ རྒྱལ་ཡོངས་སེམས་ཤུགས་གྲོོགས་རམ་དང་ བཙོག་རླུང་དམའ་བའི་གོང་འཕེལ་ཐབས་
བྱུས་ཚུ་ནང་ འཕྲོ་མཐུད་དེ་ར་ བཙོག་རླུང་ཀར་བཱོན་དེ་ དམའ་སུ་སྦེ་ར་བཞག་ནིའི་ འཆར་གཞི་དང་ དམིགས་གཏད་བསྐྱེདཔ་ཨིན། སྤྱི་ལོ་

༢༠༣༠ ཚུན་གྱིི་ འབྲུག་པའི་གཙོ་རིམ་དང་ དམིགས་གཏད་ཚུ་གིས་ སོ་ནམ་དང་ སྒོ་ནོར་ལུ་བརྟེན་པའི་ བཙོག་རླུང་ཡོངས་བསྡོམས་༧༡༠Gg CO2e 
གིས་ མར་ཕབ་རྐྱབ་ནི་ཨིན་དེ་ ད་ལྟོའི་ཐོན་རླུང་ཚད་གཞི་དང་ཕྱདཔ་ད་ ལེ་ཤ་གིས་ལྷག་ནི་ཨིན། 

འབྲུག་གི་ས་ཆ་ བརྒྱ་ཆ་༧༠ འི་ནང་ ཁྱབ་སྟེ་ཡོད་མི་ནགས་ཚལ་ཚུ་ འཕྲོ་མཐུད་དེ་ར་ ཉམས་སྲུང་འབད་ནི་དང་ ཡུན་བརྟན་གྱིི་སྒོ་ལས་ འཛིན་སྐྱོང་འབད་ནི་ཨིན། 
ནགས་ཚལ་ཚུ་གིས་ སྐྱེ་ལྡན་གནས་སྟངས་ལམ་ལུགས་ཞབས་ཏོག་འབྱིན་ནི་དང་ སྐྱེ་ལྡན་རིག་སྣ་ ཉམས་སྲུང་འབད་ནི་དང་ གནམ་གཤིས་འགྱུར་བགྲོོས་ མར་
ཕབ་འབད་ཚུགསཔ་ ངེས་བདེན་བཟོ་ནིའི་དོན་ལུ་ མ་དངུལ་གྱིི་ཐབས་ལམ་ ཡར་སེང་འབད་ནི་ཨིན། ཤིང་རིག་མེན་པའི་ཐོན་སྐྱེད་ཚུ་ ཡུན་བརྟན་ཐོག་ལས་ ལག་
ལེན་མ་འཐབ་མི་དང་ སོ་ནམ་དང་ལྡན་པའི་ ནགས་ཚལ་ལས་རིམ་ལུ་ གཙོ་བོ་བཏོན་མི་ཚོང་ལས་ཚུ་ གོང་འཕེལ་གཏང་ནི་ཨིན། 

འབྲུག་གིས་ སྨན་ལུས་མེད་པའི་ སོ་ནམ་ཐོན་སྐྱེད་འབད་ནི་ལུ་ འཕྲོ་མཐུད་སེམས་ཤུགས་བསྐྱེད་མི་དང་འཁྲིལ་ སྨན་ལུས་མེད་པའི་ སོན་རིགས་ཀྱི་དོན་ལུ་ མཐུན་
རྐྱེན་དང་ ཚོང་ལས་ མལ་ལུད་བཟོ་ནི་ སྐྱེ་ལྡན་གིྱི་ལུད་དང་ རྩྭ་ཆགས་ སྐྱེ་ལྡན་གིྱི་འབུབ་སྨན་བཟོ་ནི་ཚུ་ མགྱོགས་དྲགས་བཟོ་ཐོག་ལས་ གཞི་བཙུགས་འབད་ནི་ཨིན།

གྲོོངས་གསེབ་ཚུ་ནང་ སྐྱེསལྡན་གྱིི་མེ་རླུང་ཐོན་སྐྱེད་འབད་ནི་དེ་ སྒོ་ནོར་དང་ མཉམ་འབྲེལ་བཟོ་ཐོག་ལས་ ལག་ལེན་ཡར་སེང་གཏང་ནི། འབྲུག་གི་ ཁྲོམ་སྦོམ་ཚུ་
ནང་ སྐྱེས་ལྡན་མེ་རླུང་དང་ ལུད་ཚུ་ཡང་ བཟའ་འཐུང་དང་ རང་བཞིན་གྱིི་ ཐོན་སྐྱེད་ཚུ་ ལག་ལེན་འཐབ་སྟེ་ བཟོ་བཅོས་འབད་ནི་ འགོ་བཙུགས་ནི་ཨིན། ཟ་སྤྱོད་
འབད་མི་ཚུ་ ཐོན་སྐྱེད་དང་ བཟོ་སྤྱོད་འབད་མི་ཚུ་དང་ འབྲེལ་བ་ཟོ་ཐོག་ལས་ བཙོང་རླུང་ཉུང་སུ་དང་ མགྱོགས་སུ་སྦེ་ བཀྲམ་སྤེེལ་འབད་ཚུགསཔ་ བཟོ་ནི་ལུ་ 
སེམས་ཤུགས་འབྱིན་ནི་ཨིན། 

༨/ མཉམ་འབྲེལ་དང་ མཉམ་རུབ་རྩ་བརྟན་བཟོ་ནི་དང་ ལྕོགས་གྲུབ་གོང་འཕེལ་གཏང་ནི།༨/ མཉམ་འབྲེལ་དང་ མཉམ་རུབ་རྩ་བརྟན་བཟོ་ནི་དང་ ལྕོགས་གྲུབ་གོང་འཕེལ་གཏང་ནི།

ལས་སྡེ་དང་ ལཱ་འབད་མི་ ག་རའི་བར་ན་ མཉམ་འབྲེལ་དང་ མཉམ་རུབ་ཡོདཔ་ བཟོ་ནིའི་དོན་ལུ་ བཀོད་ཁྲམ་ཡོངས་རྫོགས་ཅིག་ བཟོ་
ནི་ཨིན། ལོ་བསྟར་བཞིན་དུ་ གཙོ་རིམ་གྱིི་ བརྡ་དོན་སྤྲོད་ནི་དང་ ཐོགས་ལུས་སའི་ ས་ཁོངས་ངོས་འཛིན་འབད་ནི་ མཉམ་འབྲེལ་བ་ཚུ་ལུ་ 
ཕན་ཐོགས་འདྲ་མཉམ་འབྱུང་ནིའི་དོན་ལུ་ ཟ་འཐུང་ལམ་ལུགས་སྟོན་སྟེགས་དེ་ ལག་ལེན་འཐབ་ནི་ཨིན། 

སྤྱི་མཐུན་གྱིི་སྲིད་བྱུས་དགོཔ་ ཡོད་མི་དང་འཁྲིལ་ སྲིད་བྱུས་དང་ བཅའ་ཁྲིམས་ཚུ་ ཡོངས་རྫོགས་སྦེ་ བསྐྱར་ཞིབ་འབད་དེ་ ག་ར་དང་གཅིག་ཁར་ མཐུན་ཏོག་ཏོ་
ཡོདཔ་བཟོ་ནི་ཨིན་མི་དེ་གིས་ དུས་རབས་༢༡ པའི་དོན་ལུ་ འོས་བབས་དང་ལྡན་པའི་ ཟ་འཐུང་ལམ་ལུགས་ ལེགས་སྒྱུར་འབད་ནི་ལུ་ ལྷན་ཐབས་འབད་འོང་། 

བཟའ་འཐུང་ལམ་ལུགས་ནང་ ལཱ་འབད་མི་ཚུ་གི་ གནས་ཚད་དང་ ལྕོགས་གྲུབ་ཡར་སེང་གི་དོན་ལུ་ ལོ་མང་རབས་ཀྱི་ ལྕོགས་གླུབ་ཡར་སེང་ལམ་ལུགས་འགོ་
བཙུགས་ནི།

གནས་གོང་ཡར་སེང་འབད་ནི་དང་ ཚོང་འབྲེལ་མཉམ་འབྲེལ་ གཞི་བཙུགས་འབད་ནི་ ལས་སྡེ་ཚུ་གི་བར་ནའི་ མཉམ་འབྲེལ་འཆར་གཞི་བཟོ་ནི་དང་ དེ་གི་ཕན་
གནོད་ཚུ་ ལྟ་རྟོག་འབད་ནིའི་དོན་ལུ་ ལོ་བསྟར་གྱིི་ ཟ་འཐུང་ལམ་ལུགས་དང་ སོ་ནམ་ཚོང་འབྲེལ་ལས་རིམ་ འགོ་བཙུགས་ནི།

ཕན་གནོད་ཀྱི་ལས་འཆར་  མ་འོངས་ལོ་ངོ་༣ གྱིི་ གཙོ་རིམ་ལས་སྣ།ཕན་གནོད་ཀྱི་ལས་འཆར་  མ་འོངས་ལོ་ངོ་༣ གྱིི་ གཙོ་རིམ་ལས་སྣ།

༢༠༢༢| གཞི་རྟེན་ཚུ་ ལོག་སྟེ་ར་ གཞི་བཙུགས་འབད་ནི་དང་ བསམ་སྤྱོོད་འབད་ནི།

• འབྲུག་གི་ ཟ་སྤྱོད་འབད་བཏུབ་པའི་ས་ཆ་ ཚད་གཅིག་ལས་བརྒལ་ མེད་མི་དེ་ ཉེན་སྲུང་ཐོག་ལུ་ བཅུད་ལྡན་བཟོ་ནི་དང་ ཞིང་སྟོང་ཚུ་ ཕན་ཐོགས་ཆེ་བའི་སྒོ་
ལས་ ལག་ལེན་འཐབ་ཚུགསཔ་བཟོ་ནིའི་ འཆར་གཞི་ཡོངས་རྫོགས་བཟོ་ནི།

• ཞིང་ཆུའི་ཁྱབ་ཚད་ ཡར་སེང་འབད་ནི་དང་ སོ་ནམ་ཞིང་ལཱ་ གོང་འཕེལ་གཏང་ནིའི་དོན་ལུ་ མ་དངུལ་གྲོོས་འཆར་ ཡར་དྲག་གཏང་ནི་འགོ་བཙུགས་ནི།

• རི་དྭགས་སེམས་ཅན་ལུ་བརྟེན་པའི་ སོ་ནམ་ཐོན་སྐྱེད་དང་ སྒོ་ནོར་ལུ་ གནོད་སྐྱོན་མར་ཕབ་འབད་ནིའི་དོན་ལུ་ མ་ཙ་གཞི་བཙུགས་དང་ འཐོབ་ཚུགསཔ་བཟོ་
ནི།

• སོན་རིགས་ལངམ་སྦེ་ འཐོབ་ཚུགསཔ་བཟོ་ནི་དང་ སྒོ་ནོར་གྱིི་རིག་ ཐོན་སྐྱེད་ལེགས་ཤོམ་འབད་ནི་ རྩྭ་ཆགས་དང་ ལུད་ དེ་ལས་ སོ་ནམ་འཕྲུལ་ཆས་ཚུ་ 
ལངམ་སྦེ་བཟོ་ནིའི་དོན་ལུ་ ལམ་ལུགས་གཞི་བཙུགས་འབད་ནི།

• ལོ་ཐོག་གཙོ་ཅན་ཚུ་གི་དོན་ལུ་ མ་ཙ་གཞི་བཙུགས་དང་ ཚོང་ལས་བཟོ་ནི་གི་ ལྷན་ཐབས་ལུ་ ཚོང་འབྲེལ་དང་ མ་ཙ་གཞི་བཙུགས་ཀྱི་ འཆར་གཞི་བརྩམ་ནི།

• དམིགས་བསལ་གྱིི་ སྒོ་ནོར་ཐོན་སྐྱེད་དང་ ནགས་ཚལ་ལུ་བརྟེན་པའི་ ཐོན་སྐྱེད་ཚུ་གི་དོན་ལུ་ ཚོང་འབྲེལ་འཆར་གཞི་བཟོ་ནི།

• ད་ལྟོ་ཡོད་པའི་ ལོག་ཉོ་ནི་དང་ ཉུང་མཐའི་གོང་ཚད་ལམ་ལུགས་ཚུ་ སྐྱར་ཞིབ་འབད་དེ་ ལོག་བཟོ་བཀོད་འབད་ནི།

• གནམ་གཤིས་གནས་སྟངས་དང་མཐུན་པའི་ ཐོན་སྐྱེད་ལམ་ལུགས་གཞི་བཙུགས་ཀྱི་ གྲོོས་འཆར་ལེན་མི།

• སོ་ནམ་དང་ སྒོ་ནོར་རྒྱ་སྐྱེད་ལས་སྡེ་ཚུ་ལུ་ རྒྱབ་སྐྱོར་འབད་ནི་དང་ ལོ་ཐོག་དང་ སྒོ་ནོར་དང་འབྲེལ་བའི་ བསླབ་བཀོད་ཞབས་ཏོག་ལེན་ནི་ གནམ་གཤིས་
དང་ ནད་འབུབ་དང་ ནད་གཞི་ཚུ་གི་ ཉེན་བརྡའི་ལམ་ལུགས་ཚུ་ བཙུགས་ནིའི་དོན་ལུ་ ཌི་ཇི་ཊཱལ་གྱིི་ ཐབས་ལམ་གཞི་བཙུགས་འབད་ནི།

• སོ་ནམ་ཐོན་སྐྱེད་ཀྱི་སྐོར་ལས་ བརྡ་དོན་སྤྲོད་ནི་དང་ ཌི་ཇི་ཊཱལ་གྱིི་ ཚོང་ལམ་བཟོ་ནི་ དེ་ལས་ ཟ་འཐུང་ལམ་ལུགས་སྟོན་སྟེགས་བཟོ་ནིའི་དོན་ལུ་ དུས་མཐུན་
གྱིི་ ཌི་ཇི་ཊཱལ་གྱིི་ གོ་སྐབས་བཟོ་ནི།

• ལོ་ཐོག་དང་ སྒོ་ནོར་གྱིི་དོན་ལུ་ ཡོངས་རྫོངས་ཉེན་བཅོལ་ལམ་ལུགས་ བཟོ་བཀོད་ཐོག་ལས་ གསར་སྟོད་འབད་ནི།

• སོ་ནམ་མཉམ་ལས་དང་ སྒེར་གྱིི་མཉམ་འབྲེལ་བ་ཚུ་བརྒྱུད་དེ་ སློབ་གྲྭ་ཚུ་ནང་གི་ བཞེས་སྒོའི་མཁོ་འདོད་ བསྒྲུབ་ཚུགསཔ་བཟོ་ནིའི་དོན་ལུ་ མཐུད་འབྲེལ་
ཡར་སེང་འབད་ནི།

• ད་ལྟོ་ཡོད་པའི་ སོ་ནམ་དང་འབྲེལ་བའི་ དངུལ་འབྲེལ་གཙུག་སྡེ་དང་ གོང་འཕེལ་ཐབས་ལམ་ དེ་ལས་ གཞི་རྟེན་མཁོ་ཆས་གཞི་བཙུགས་ཀྱི་ མ་དངུལ་ཚུ་ 

རྩ་བརྟན་བཟོ་ནིའི་དོན་ལུ་ གྲོོས་བསྡུར་འགོ་འདྲེན་འཐབ་ནི།

• སོ་ནམ་པ་ཚུ་གིས་ རྩྭ་ཆགས་རྩིས་པའི་ ལོ་ཐོག་གི་ཤིང་ཚུ་གི་དོན་ལུ་ བཙོག་རླུང་ཀཱ་བཱོན་གྱིི་ སྐྱིན་འགྲུལ་གྱིི་ གྲོོས་འཆར་འགོ་བཙུགས་ནི།

• སྐྱེ་ལྡན་རླུང་དང་ རྩྭ་ཆག་ འབུབ་སྨན་ ལུད་ དེ་ལས་ སོན་རིགས་དང་ རང་བཞིན་གྱིི་ ལུད་བཟོ་ནི་ ཡར་སེང་གི་དོན་ལུ་ གྲོོས་འཆར་ལེན་ནི།

• སོ་ནམ་ཟ་འཐུང་གི་ བཟོ་གྲྭ་འཕྲུལ་ཁང་གཞི་བཙུགས་དང་ འོས་འབབ་ཅན་གྱིི་ ཐོན་སྐྱེད་བཞག་ཁང་ལྟེ་བ་ དེ་ལས་ གསོག་འཇོག་ཁང་གི་ གཞི་རྟེན་མཁོ་
ཆས་ གཞི་བཙུགས་འབད་ནིའི་ གྲོོས་འཆར་ལེན་ནི།

• ཟ་འཐུང་ལམ་ལུགས་ནང་གི་ དཀའ་ངལ་གཙོ་ཅན་ཚུ་ ངོས་འཛིན་འབད་ནིའི་ ལམ་རིམ་འགོ་འདྲེན་འཐབ་ནི།

• འབྲུག་པའི་སོ་ནམ་ཟ་འཐུང་ཐོན་སྐྱེད་ཀྱི་དོན་ལུ་ བདེན་དཔྱད་འབད་དེ་ ལག་ཁྱེར་སྤྲོད་ནིའི་ལམ་ལུགས་བཟོ་སྟེ་ གསར་སྟོད་འབད་ནི།

• འབྲུག་གི་ སོ་ནམ་དང་ སྒོ་ནོར་ལས་སྡེའི་དོན་ལུ་ རྒྱལ་ཡོངས་སེམས་ཤུགས་གྲོོགས་རམ་དང་ བཙོག་རླུང་ཉུང་མཐའ་གོང་འཕེལ་ཐབས་བྱུས་ཀྱི་ གྲོོས་
འཆར་བཟོ་ནི།

• སྲིད་བྱུས་དང་ བཅའ་ཁྲིམས་ཡོངས་རྫོགས་ཀྱི་ སྐྱར་ཞིབ་འགོ་བཙུགས་ནི།

༢༠༢༣|གཞི་རྟེན་སྒྲིང་སྒྲིང་བཟོ་ནི།༢༠༢༣|གཞི་རྟེན་སྒྲིང་སྒྲིང་བཟོ་ནི།

• འབྲུག་པའི་ བཟའ་སྤྱོད་འབད་བཏུབ་པའི་ས་ཆ་ ཚད་ཅིག་ལས་བརྒལ་མེད་མི་དེ་ བཅུད་ལྡན་དང་ ཉེན་སྲུང་ཐོག་ལུ་བཞག་ནིའི་ འཆར་གཞི་ཡོངས་རྫོགས་ཚུ་ 
འཕྲོ་མཐུད་བརྩམ་ནི།

• ཞིང་སྟོང་ལུས་ཡོད་མི་ ལོག་བཟའ་སྤྱོད་འབད་ནིའི་ མོ་བཏབ་ལས་རིམ་འགོ་བཙུགས་ནི།

• ཞིང་ཆུ་རྒྱ་སྐྱེད་དང་ སོ་ནམ་ཞིང་ལམ་ གོང་འཕེལ་གཏང་ནིའི་དོན་ལུ་ མ་དངུལ་འཐོབ་ཚུགསཔ་འབད་ནི།

• སོ་ནམ་དང་ སྒོ་ནོར་འཕྲོ་རླགས་ མར་ཕབ་འབད་ནིའི་ ཐབས་ལམ་ཡར་སེང་འབད་ནི།

• ལོག་ཉོ་ནི་དང་ ཉུང་མཐའི་གོང་ཚད་ལམ་ལུགས་ཚུ་ ལོག་བཟོ་བཀོད་འབད་དེ་ ལག་ལེན་འགོ་བཙུགས་ནི།

• སྤུས་ཚད་ལྡན་པའི་ སོན་བཀྲམ་སྤེེལ་འབད་ནི་དང་ སྒོ་ནོར་གྱིི་རྩྭ་ཆགས་ ལུད་ དེ་ལས་ སོ་ནམ་འཕྲུལ་ཆས་ཚུ་ བཀྲམ་སྤེེལ་འབད་ནིའི་དོན་ལུ་ རིག་རྩལ་གྱིི་ 
ཐབས་ལམ་མོ་བཏབ་འབད་ནི།

• སོ་ནམ་དང་ སྒོ་ནོར་རྒྱ་སྐྱེད་ལས་སྡེ་ཚུ་ལུ་ ལོ་ཐོག་དང་འབྲེལ་བའི་ བསླབ་སྟོན་ཞབས་ཏོག་དང་ གནམ་གཤིས་དང་འབྲེལ་བའི་ ཉེན་བརྡ་ལམ་ལུགས་ དེ་
ལས་ འབུབ་ནད་དང་ ནད་གཞི་ཚུ་གི་སྐོར་ལས་ བརྡ་དོན་སྤྲོད་ནི་ལུ་ ཌི་ཇི་ཊཱལ་གྱིི་ ཐབས་ལམ་ཚུ་ འགོ་བཙུགས་ནི།

• རིག་རྩལ་ལྡན་པའི་ ལོ་ཐོག་དང་ སྒོ་ནོར་ཉེན་བཅོལ་ལམ་ལུགས་ འགོ་བཙུགས་ནི།

• ད་ལྟོ་ཡོད་པའི་ སོ་ནམ་དང་འབྲེལ་བའི་ དངུལ་འབྲེལ་གཙུག་སྡེ་དང་ གོང་འཕེལ་ཐབས་ལམ་ དེ་ལས་ གཞི་རྟེན་མཁོ་ཆས་གཞི་བཙུགས་ཀྱི་ མ་དངུལ་ཚུ་ 
རྩ་བརྟན་བཟོ་ནིའི་དོན་ལུ་ གྲོོས་བསྡུར་ཚུ་ འཕྲོ་མཐུད་དེ་ འགོ་འདྲེན་འཐབ་ནི།

• ཚོང་འབྲེལ་འཆར་གཞི་ལུ་ གཞི་བཞག་ཐོག་ལས་ ཅ་ཆས་ལ་ལོ་ཅིག་གི་དོན་ལུ་ སོ་ནམ་ཟ་འཐུང་དང་ སོ་ནམ་རྩྭ་ཆག་གི་ བཟོ་གྲྭ་འཕྲུལ་ཁང་ གཞི་
བཙུགས་འབད་ནི།

• ཅ་ཆས་བཞག་སའི་ ས་ཁོངས་ལྟེ་བ་དང་ གསོག་འཇོག་ཁང་ གཞི་བཙུགས་འབད་ནི་ འགོ་བཙུགས་ནི།

• སྐྱེ་ལྡན་གྱིི་ རྩྭ་ཆགས་དང་ སྐྱེ་ལྡན་གྱིི་འབུབ་སྨན་ སྐྱེ་ལྡན་གྱིི་ལུད་ རྫས་སྦྱོར་མེད་པའི་སོན་ ཐོན་སྐྱེད་འབད་ནིའི་ མཐུན་རྐྱེན་གཞི་བཙུགས་འབད་ནི་དང་ ནང་
འཁོད་ཀྱི་ སྐྱེ་ལྡན་མེ་རླུང་ཐོན་སྐྱེད་ ཡར་སེང་འབད་ནི།

• སོ་ནམ་དང་ སྒོ་ནོར་གྱིི་ཐད་ལུ་ འབྲུག་གི་ བཙོག་རླུང་ཀཱར་བཱོན་ཉུང་མཐའ་གོང་འཕེལ་ཐབས་བྱུས་ཀྱི་དོན་ལུ་ མ་དངུལ་རྒྱབ་སྐྱོར་ མཐའ་བཅད་བཟོ་ནི།

• སྲིད་བྱུས་དང་ བཅའ་ཁྲིམ་ཚུ་གི་ སྐྱར་ཞིབ་སྙན་ཞུ་ལུ་ལྟ་སྟེ་ བདེ་གྲིགས་འབད་ནི།

• མཉམ་འབྲེལ་ནང་ འཛུལ་བཞུགས་འབད་ནི་དང་ མ་དངུལ་རྒྱབ་སྐྱོར་འཚོལ་ནི་ གཙོ་རིམ་ཅན་གྱིི་ ཞིལ་འཚོལ་དང་ འཕྲུལ་རིག་ཚུ་ ལག་ལེན་འཐབ་ནི།

• འགོ་ཐོག་ཨིན་མི་ འབྲུག་གི་ཟ་འཐུང་ལམ་ལུགས་དང་ སོ་ནམ་ཚོང་འབྲེལ་ འགོ་བཙུགས་ནི་དང་ ཟ་འཐུང་ལས་སྡེ་ནང་ གཙོ་ཅན་སྦེ་ ལཱ་འབད་མི་ཚུ་ལུ་ ལོ་
བསྟར་བཞིན་དུ་ ལྕོགས་གྲུབ་ཡར་སེང་འབད་ནིའི་ ལས་རིམ་འགོ་འདྲེན་འཐབ་ནི།

• འབྲུག་པའི་སོ་ནམ་ཐོན་སྐྱེད་ཚུ་གི་དོན་ལུ་ བདེན་དཔྱད་ལམ་ལུགས་དེ་ འཕྲོ་མཐུད་དེ་བཟོ་ནི།

• ཟ་སྤྱོད་འབད་མི་ཚུ་གིས་ འཕྲོད་བསྟེན་དང་ལྡན་པའི་ བཞེས་སྒོའི་རིགས་འཐོབ་ཚུགསཔ་བཟོ་ནིའི་ ལས་རིམ་འགོ་འདྲེན་འཐབ་ནི།

༢༠༢༤| ཕན་གནོད་ཡར་སེང་གཏང་ནི།༢༠༢༤| ཕན་གནོད་ཡར་སེང་གཏང་ནི།

• འབྲུག་པའི་ བཟའ་སྤྱོད་འབད་བཏུབ་པའི་ས་ཆ་ ཚད་ཅིག་ལས་བརྒལ་མེད་མི་དེ་ བཅུད་ལྡན་ནང་ ཉེན་སྲུང་ཐོག་ལུ་བཞག་ནིའི་ འཆར་གཞི་ཡོངས་རྫོགས་ 
ལག་ལེན་འཐབ་ནིའི་དོན་ལུ་ མ་དངུལ་འཐོབ་ཚུགསཔ་འབད་ནི།

• ཞིང་སྟོང་ཚུ་ ཕན་ཐོགས་ཆེ་བའི་སྒོ་ལས་ ལག་ལེན་འཐབ་ནིའི་ ལམ་ལུགས་ཡར་སེང་འབད་ནི།

• ཞིང་ཆུ་རྒྱ་སྐྱེད་གཏང་ནི་དང་ སོ་ནམ་ཞིང་ལམ་ ཡར་དྲག་གཏང་ནི་ འགོ་བཙུགས་ནི།

• སོ་ནམ་དང་ སྒོ་ནོར་ཐོན་སྐྱེད་ འཕྲོ་བརླགས་འགྱོ་མི་ཚུ་ སེལ་ནིའི་ཐབས་ལམ་ འཕྲོ་མཐུད་ཡར་སེང་འབད་ནི།

• དངུལ་ཁང་གཅིག་ སོ་ནམ་གྱིི་དངུལ་ཁང་སྦེ་ ངོས་འཛིན་འབད་དེ་ འབྲུག་གི་གཞི་རྟེན་མཁོ་ཆས་མ་དངུལ་ ལག་ལེན་འགོ་བཙུགས་ནི།

• སོ་ནམ་དང་ སྒོ་ནོར་ལས་སྡེའི་དོན་ལུ་ འབྲུག་གི་ བཙོག་རླུང་དམའ་ཤོས་གོང་འཕེལ་ཐབས་རིག་ ལག་ལེན་འཐབ་ནི།

• འབྲུག་གི་ཁྲོམ་སྡེ་ཆེ་བ་ཚུ་གི་དོན་ལུ་ ཚོང་འབྲེལ་གྱིི་ སྐྱེ་ལྡན་མེ་རླུང་དང་ སྐྱེ་ལྡན་ལུད་བཟོའི་འཕྲུལ་ཁང་ ལག་ལེན་འཐབ་ནི།

• གདམ་འཐུ་འབད་བའི་ ཅ་ཆས་དག་པ་ཅིག་གི་དོན་ལུ་ གནམ་གཤིས་དང་བསྟུན་པའི་ ཐོན་སྐྱེད་མཐུན་རྐྱེན་ ལག་ལེན་འགོ་བཙུགས་ནི།

• ཅ་ཆས་དག་པ་ཅིག་གི་དོན་ལུ་ སོ་ནམ་ཟ་འཐུང་དང་ སོ་ནམ་རྩྭ་ཆག་དང་འབྲེལ་བའི་ བཟོ་གྲྭ་འཕྲུལ་ཁང་ ལག་ལེན་འཐབ་ནི་ འགོ་བཙུགས་ནི།

• ཅ་ཆས་བཞག་སའི་ལྟེ་བ་དང་ གསོག་འཇོག་ཁང་ཚུ་ ལག་ལེན་འགོ་བཙུགས་ནི།

• སྐྱེ་ལྡན་གྱིི་ རྩྭ་ཆགས་དང་ སྐྱེ་ལྡན་གྱིི་འབུབ་སྨན་ སྐྱེ་ལྡན་གྱིི་ལུད་ རྫས་སྦྱོར་མེད་པའི་སོན་ ཐོན་སྐྱེད་འབད་ནིའི་ མཐུན་རྐྱེན་གཞི་བཙུགས་འབད་ནི་དང་ ནང་
འཁོད་ཀྱི་ སྐྱེ་ལྡན་མེ་རླུང་ཐོན་སྐྱེད་ མཐུན་རྐྱེན་ཚུ་ ལག་ལེན་འགོ་བཙུགས་ནི།

• ས་ཞིང་ཚུ་གི་ དུས་མཐུན་གནས་སྟངས་ཀྱི་ བརྡ་དོན་བསྡུ་ལེན་འབད་ནིའི་དོན་ལུ་ ཌི་ཇི་ཊཱལ་གྱིི་ཐབས་ལམ་ ཡར་སེང་འབད་ནི།

• སྤུས་ཚད་ལྡན་པའི་ སོན་བཀྲམ་སྤེེལ་འབད་ནི་དང་ སྒོ་ནོར་གྱིི་རྩྭ་ཆགས་ ལུད་ དེ་ལས་ སོ་ནམ་འཕྲུལ་ཆས་ཚུ་ བཀྲམ་སྤེེལ་འབད་ནིའི་དོན་ལུ་ རིག་རྩལ་གྱིི་ 
ཐབས་ལམ་ཡར་སེང་འབད་ནི།

• ངོས་འཛིན་ཅན་གྱིི་ མི་སྡེ་དག་པ་ཅིག་ལུ་ བཙོག་རླུང་ཀཱར་བཱོན་སྐྱིན་འགྲུལ་ལམ་ལུགས་ མོ་བཏབ་ཐོག་ འགོ་འདྲེན་འཐབ་ནི།

• གཙོ་རིམ་ཅན་གྱིི་ ཚན་རིག་དང་ འཕྲུལ་རིག་ལས་འགུལ་ ལག་ལེན་འཕྲོ་མཐུན་འཐབ་ནི།

• འབྲུག་པའི་སོ་ནམ་ཐོན་སྐྱེད་ཚུ་ བདེན་པྱད་འབད་ནིའི་ལམ་ལམ་ལུགས་ འགོ་བཙུགས་ནི།

• སྲིད་བྱུས་དང་ ཁྲིམས་དང་འབྲེལ་བའི་ གནད་དོན་ཚུ་ བདེ་གྲིགས་འབད་ནི་ འགོ་བཙུགས་ནི།

སྲིད་བྱུས་དང་ འཆར་གཞི་སྡེ་ཚན།

སོ་ནམ་དང་ ནགས་ཚལ་ལྷན་ཁག།

ཐིམ་ཕུག། འབྲུག།

§ Operationalize bio-feed, bio-pesticides, bio-fertilizers, organic seeds and organic compost production 
facilities 

§ Upscale digital platforms and tools to collect real time data of farm conditions  
§ Upscale innovative mechanisms to supply quality seeds, animal stock, feed, fertilizers and farm 

machineries  
§ Pilot carbon credit schemes for a few select communities 
§ Continue executing priority science and technology projects 
§ Roll out certification schemes for select Bhutanese agri-food produce 
§ Initiate policy and legislative adjustments 
 
 
 
 
 

 
 
Coordinated by: 
 
Policy and Planning Division 
Ministry of Agriculture and Forests  
Thimphu, Bhutan. 

